
賀赦表

作者：韓愈　唐

本作品收錄於《全唐文/卷0548》

臣某言：伏奉二月五日制書，大赦天下，常赦所不原者，咸蒙除罪，與之更始，令得自

新。恩浹幽明，慶溢寰海。臣某誠歡誠喜，頓首頓首。臣聞王者必于嗣位之始，降非常

之恩，所以象德乾坤，同明日月。伏惟皇帝陛下，文思聰明，聖神睿哲，發號出令，雲

行雨施，懼刑政之或差，憐鰥寡之重困知事久之滋弊，濾法訛之益奸。罪人悉原，墜典

咸舉。生恩既及于四海，和氣遂充于八紘。臣某誠歡誠喜，頓首頓首。微臣往因論事，

獲譴海隅，施沐朝獎，待罪山郡，未離貶竄之地，忽逢曠蕩之恩，踴躍欣歡，實倍常品。

限以官守，不獲隨例稱慶闕庭。無任感恩戀闕之至。謹奉表陳賀以聞。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

